PERMBLEDHJE LEGJISLACIONI PER NDIHMEN EKONOMIKE DHE SHERBIMET SHOQERORE

REPUBLIKA E SHQIPERISE
KUVENDI

LIGJ

Nr. 9355, daté 10.03.2005

PER NDIHMEN DHE SHERBIMET SHOQERORE

Né mbéshtetje té nenit 78, 83, pika 1, t& Kushtetutés me propozimin e Késhillit
té Ministrave, Kuvendi i Republikés sé Shqipérisé

VENDOSI:

KREU |
DISPOZITA TE PERGJITHSHME

NENI 1

Ky ligj ka pér géllim:

1. Teé pércaktojé ndihmén dhe shérbimet shogérore pér individét dhe grupet
né nevojé, té cilét nuk mund té sigurojné plotésimin e nevojave bazé
jetike, zhvillimin e aftésive dhe té mundésive personale dhe ruajtjen e
integritetit pér shkak té aftésive dhe mundésive té kufizuara ekonomike,
fizike, psikologjike e shogérore.

2. Té zbusé varfériné dhe pérjashtimin shogéror pér individét dhe familjet, si
dhe té krijojé¢ mundési pér integrimin e tyre, népérmjet sigurimit té njé
sistemi ndérhyrjesh e shérbimesh pér pérmirésimin e jetesés sé tyre.

NENI 2

Ky ligj rregullon marrédhéniet e financimit e té ofrimit t¢ ndihmés dhe
shérbimeve shoqérore né Shqipéri.

NENI 3

Parimet bazé, mbi té cilat funksionon skema e ndihmés dhe e shérbimeve
shogérore, jané:

respekti dhe garantimi i vlerave dhe i personalitetit té individit;

b) universaliteti;

c) barazia e mundésive;

¢) edrejta pér té pérfituar;

d) partneriteti;

dh) trasparenca dhe paanshmeéria;

e) decentralizimi;

€) pavarési, integrim shogéror dhe pjesémarrje né jetén e komunitetit;

f) mosdiskriminimi;

g) karakteri subvencionues.

NENI 4

Né kuptim té kétij ligji:

1. “Ndihmé ekonomike” kuptohet mbéshtetja, né para e natyré, e individéve
me status té vecanté dhe e familjeve né nevojé.

2. “Pagesé pér personat me aftési té kufizuar” kuptohet pagesa mujore, né
leké, gé u jepet personave me aftési té kufizuar, sipas pércaktimit té kétij
ligji.

3. “Person me aftési té kufizuar (PAK)” kuptohet individi, té cilit i &shté
kufizuar aftésia, si pasojé e démtimit fizik, shqisor, té intelektit,
psikiko/mendor, té lindura apo té fituara gjaté jetés nga aksidente,
sémundje té pérkohshme apo té pérhershme, té cilat nuk vijné nga shkage
qé lidhen me punésimin.

4. “Invalid pune” kuptohen individét qé jané deklaruar té tillé me vendim té
KMCAP qé pérfitojné nga ligji Nr. 7889, dt. 14.12.1994 “Pér Statusin e
Invalidéve” i ndryshuar.

5. “Shérbime shoqgérore” kuptohet térésia e shérbimeve gé u ofrohet
individéve dhe grupeve né nevojé, té cilét nuk jané né gjendje té
pérballojné, me burimet gqé kané, nevojat e tyre jetésore, pér ruajtjen,
zhvillimin dhe rehabilitimin e mundésive individuale, pér té kapércyer
nevojat emergjente apo kronike.

6. “Njési e pushtetit vendor” kuptohet bashkia/komuna, ku subjektet
pérfituese, sipas kétij ligji, ushtrojné té drejtéen pér té kérkuar
kompensimin e té ardhurave materiale ose/dhe monetare, té cilat u
mungojné plotésisht ose pjesérisht, si dhe pér shérbime shogérore.

7.  “Administrator shogéror” kuptohet népunési civil i organeve té pushtetit

vendor, i cili administron shpérndarjen e ndihmés ekonomike dhe ofrimin
e shérbimeve shogérore pér individét né nevojé.

“Familje”, kuptohet njé grup individésh, qé lidhen né marrédhénie
bashkéshortore, si dhe marrédhéniet prindér-fémijé, marrédhéniet
ndérmjet anétaréve té familjes dhe ato té kujdestarisé, qé jetojné né té
njéjtén strehé.

“Familje kujdestare”, kuptohet njé familje alternative, sipas pérkufizimit
té dhéné né nenin 266 té ligjit nr. 9062, dt. 08.05.2003.

“Kryetar té familjes”, kuptohet personi sipas késaj renditjeje: babai, néna,
anétari mé i madh i familjes, né grup-moshén aktive (18-65 vjeg), anétari
mé i ri i familjes, né grup-moshén mbi 65 vjeg, dhe kujdestari kur té gjithé
anétarét e familjes jané nén moshén 18 vjec.

“Familje té varfra”, kuptohen familjet, ¢ nuk kané té ardhura materiale
ose/dhe monetare, ose i kané té pamjaftueshme, nga veprimtaria
ekonomike, programe té tjera t& mbrojtjes shogérore dhe kapitali.

“Familje bujgésore” kuptohet familja, qé¢ ka né pronési toké té
punueshme, pavarésisht nga vendndodhja e familjes apo e tokés.

“Té ardhura té familjes” kuptohen té ardhurat e té gjithé anétaréve té
familjes, nga ¢do lloj burimi, duke pérfshiré dhe ata qé pérkohésisht
jetojné dhe punojné jashté shtetit. Nuk pérfshihen né té ardhurat e
familjes pagesat qé marrin pjesétarét e familjes me aftési té kufizuara
mendore, fizike, té verbérit, paraplegjikét e tetraplegjikét, pérfitimet e
invalidéve sipas Statusit té Invalidit té Punés, si dhe pagesat pér fémijét e
lindur si trinjaké a mé shumé.

“Jetim” kuptohet fémija pa prindér, deri né moshén 25 vjeg, sipas
pércaktimit té béré né statusin e jetimit.

“Shérbime shogérore né komunitet” kuptohen té gjitha llojet e shérbimeve
shogérore, publike dhe jopublike, gé kryhen né nivel vendor, né territorin,
né juridiksionin e bashkisé/komunés.

“Person i moshuar” kuptohet personi, gé ka arritur moshén e pensionit té
pleqérisé, sipas legjislacionit né fuqi.

“Vendbanim” kuptohet vendi ku familja ose personi, pér shkak té punés
apo té shérbimit té pérhershém, t& ndodhjes sé pasurisé apo té realizimit
té interesave té veta, géndron zakonisht ose té shumtén e kohés.
“Vendgéndrim” kuptohet vendi ku banohet pér njé kohé té caktuar pér
arsye pune, studimi, trajtimi mjekésor, pushimi, shérbimi té detyruar
ushtarak apo vuajtjeje dénimi, si dhe raste té tjera té késaj natyre.

“Burime jetese” kuptohen té gjitha mjetet monetare ose té ardhurat né
natyré, té cilat béjné té mundur jetesén.

“Veprimtari ekonomike” kuptohet ¢do veprimtari, né formén e
punésimit, té vetépunésimit, té punés qé kryhet pa pagesé prané njé
anétari té vetépunésuar té familjes, si dhe ¢do veprimtari tjetér e
ngjashme, qé sjell té ardhura pér individét dhe familjet e tyre.

“Kapital” kuptohet ¢do lloj prone/ pasurie qé mund té sjellé té ardhura.

22. “Veprim i qéllimshém” kuptohet ¢do veprim qé synon té shmangé

punésimin e shpérblyer, kualifikimin pér punésim dhe pér mundési
punésimi, trajtimin mjekésor né rastet e pérdoruesit té drogés ose té
pérdoruesit me tepri té alkoolit, mospérdorimin e kapitalit atje ku éshté
mundésia pér té siguruar mjetet e domosdoshme té jetesés, dhénies reale
té té ardhurave, si dhe ¢do veprim gé nxit ndarjen e familjeve, qé
vértetohet se kané té njéjtén strehé, pér pérfitim nga ndihma ekonomike.

KREU 11
PERFITUESIT E NDIHMES DHE TE SHERBIMIT SHOQEROR

NENI 5

Pérfitues té ndihmés ekonomike jané:

1.
2.

Familjet pa té ardhura ose me té ardhura té pamjaftueshme;

Jetimét mbi 25 vjeg, té papung, té cilét nuk jané né institucione ose nén
kujdestari;

Prindérit me mé shumé se 2 fémijé té lindur njéherésh, qé u pérkasin
familjeve né nevojé.

NENI 6

Pérfituesit e shérbimeve shoqgérore jané fémijét, té rinjté deri né moshén 25
vjeg, té moshuarit, personat me aftési té kufizuara, graté, vajzat né nevojé, si
dhe té gjithé ata g€ jané né rrezik té b&jné pjesé né grupet né nevojé.

NENI 7

Pérfitues té pagesés pér aftésiné e kufizuar jané:

1.

Té verbrit, me mungesé té ploté ose té pjesshme té shikimit, té lindur ose
té fituar, té cilét jané deklaruar té paafté pér puné, me vendim té
Komisionit Mjekésor té Pércaktimit t& Verbérisé (KMPV).

Paraplegjikét dhe tetraplegjikét, té cilét deklarohen, me vendim t&é
Komisionit Mjekésor té Pércaktimit té Aftésisé pér Puné (KMCAP), se jané
béré té tillé pavarésisht nga shkaku dhe mosha.

Personat me aftési té kufizuar, té cilét deklarohen té paafté pér puné me
vendim té Komisionit Mjekésor té Caktimit t&é Aftésisé pér Puné
(KMCAP).

Personat, té cilét jané deklaruar invalidé pune, me vendim té Komisionit
Mjekésor té Caktimit té Aftésisé pér Puné (KMCAP), pérfitojné njé shtesé
mujore mbi pensionin e invaliditetit, sipas Statusit té invalidit té punés.

NENI 8

Personat pérfitues qé pércaktohen né pikén 1, 2, 3 té nenit 7 té kétij ligji, té cilét
me vendim té komisioneve mjekésore té posacme pércaktohen se kané nevojé
pér pérkujdesje, pérfitojné edhe njé kujdestar me pagesé.

NENI 9

Nga ky ligj nuk pérfitojné:

1. Shtetasit shqiptaré qé banojné jashté vendit si emigranté, me pérjashtim té

personave dhe té familjeve té tyre té caktuar me puné prané pérfagésive

tona diplomatike dhe organizmave ndérkombétare.

Azilkérkuesit, té cilét nuk kané marré statusin e azilantit.

3. Shtetasit shqiptaré, shtetasit e huaj ose personat pa shtetési té cilét kané
nevojé pér ndihmé emergjente, si pasojé e fatkeqésive natyrore dhe e
luftérave.

N

KREU 111

LLOJET E PERFITIMIT TE NDIHMES EKONOMIKE
DHE TE SHERBIMEVE SHOQERORE

NENI 10

Ndihma ekonomike jepet né formén e njé késti mujor, né leké, ose pérfitimi
mujor, né natyré pér kategorité e pércaktuara né nenin 5 té kétij ligji.

Masa mujore e ndihmés ekonomike né vleré pércaktohet me vendim té
Késhillit t& Ministrave.

NENI 11

1. Pagesa pér personat me aftési té kufizuara jepet né formén e njé késti
mujor, né leké. Masa e pagesés pér kéta individé dhe pér kujdestarét e
tyre pércaktohet me vendim té Késhillit t¢ Ministrave.

2. Pérfituesit e pércaktuar né nenin 7 té kétij ligji, t€ klasifikuar me vendim
té komisioneve mjekésore té aftésisé, né grupet e dyta té paaftésisé,
humbasin té drejtén e pagesés sé aftésisé sé kufizuar, né castin e
punésimit té tyre.

NENI 12

Shérbimet shogérore, sipas natyrés, ndahen né:
a) shérbime té pérkujdesit shogéror;
b) shérbime té pérkujdesit shogéror-mjekésor.

NENI 13

Shérbimet e pérkujdesit shoqéror pérfshijné shérbimet qé u ofrohen
individéve, familjeve, grupeve né nevojé, komuniteteve, té pércaktuara né
nenin 6 té kétij ligji, pér plotésimin e nevojave té tyre jetésore.

Shérbimet e pérkujdesit shogéror-mjekésor ofrohen nga personeli i
specializuar, né gendra riintegruese dhe rehabilituese rezidenciale,
gendra ditore apo né familje, pér individét, té cilét nuk jané né gjendje té
jetojné normalisht, pér shkak té pérkeqésimeve, té pérkohshme apo té
pérhershme, fizike, psikike, mendore dhe sensore.

NENI 14

Shérbimet e pérkujdesit shoqéror, sipas ményrés sé organizimit dhe té
funksionimit, jané:

a)
b)

shérbime té pérkujdesit rezidencial;
shérbime té pérkujdesit komunitar.

NENI 15

Shérbimi né institucionet rezidenciale ofrohet pér individé, pér té cilét
pérkujdesi né shtépi nuk éshté i mundur. Vendosja e tyre né gendrat e
pérkujdesit shogéror béhet me pélqimin e personit ose pérfagésuesit e tij
ligjor, pas vlerésimit té gjendjes shoqérore, ekonomike dhe mjekésore té
tij.

Shérbimet e pérkujdesit komunitar ofrohen né gendra ditore, shtépité e
individéve, apo né familjen kujdestare, sipas nevojave specifike té&
grupeve pérfituese.

NENI 16

Shérbimet e pérkujdesit shoqéror, sipas ményrés sé financimit, klasifikohen né
shérbime publike dhe shérbime private.

22

NENI 17

Shérbimet shogérore publike, pérfshijné shérbimet e pérkujdesit shogéror,
gé ofrohen né institucionet rezidenciale, ditore apo né shtépi, pér grupet
né nevojé.

Kéto shérbime financohen nga buxheti qendror dhe nga buxhetet e
pavarura té organeve té qeverisjes vendore.

Bashkité ose komunat, administrojné té gjitha shérbimet shoqérore pér
individé, gé jané banoré té atij qyteti apo komune.

Qarku, administron shérbime kur ato ofrohen pér individé, qé u pérkasin
disa njésive vendore né até qark.

Shérbimet shogérore private, pérfshijné shérbimet e pérkujdesit shogéror
gé ofrohen né gendrat rezidenciale, né gendrat ditore a né shtépi, t&é
financuara privatisht.

NENI 18

Personat juridiké, publiké dhe personat juridiké, privaté, qé ofrojné
shérbime té pérkujdesit shogéror, licensohen nga Ministria e Punés dhe e
Céshtjeve Sociale.

Kriteret dhe procedurat pér licensimin e tyre pércaktohen me vendim t&é
Késhillit t¢ Ministrave.

Shérbimet shogérore publike gé financohen me fondet e buxhetit gendror
apo vendor, prokurohen nga organet e pushtetit vendor tek ofruesit
privaté té tyre, sipas legjislacionit né fuqi pér prokurimin publik.

Organet e pushtetit vendor lidhin kontraté me personat juridiké, privaté
fitues, pér shérbimet qé ato ofrojné né juridiksionin e territorit té tyre.
Ministria e Punés dhe e Céshtjeve Sociale harton standardet e shérbimeve
shoqérore dhe kontrollon zbatimin e tyre. Standardet e shérbimeve té
pérkujdesit shogéror miratohen me vendim té Késhillit t¢ Ministrave.

KREU IV

KRITERET E PERFITIMIT DHE PROCEDURA E DHENIES SE NDIHMES

EKONOMIKE DHE TE OFRIMIT TE SHERBIMEVE SHOQERORE

NENI 19

Ndihma ekonomike, qé pérfitojné familjet né nevojé, éshté e ploté ose e
pjesshme.

1.

Ndihmé ekonomike té ploté pérfitojné familjet ose individét, qé nuk kané

té ardhura nga:

a) veprimtaria ekonomike;

b) programet e ndihmés dhe té shérbimeve shoqgérore ose ndonjé sistem
tjetér i mbrojtjes shoqgérore;

c) kapitali;

¢) pjesétarét e familjes qé jané né emigracion.

Ndihma ekonomike &éshté e pjesshme kur familja pretenduese ka té

ardhura té pamjaftueshme nga:

a) toka;

b) bagétia, shpendét, bletét, vreshtaria e kopshtaria;

c) pensionet dhe té ardhura té tjera.

23



PERMBLEDHJE LEGJISLACIONI PER NDIHMEN EKONOMIKE DHE SHERBIMET SHOQERORE

Vlerésimi né koeficient i té€ ardhurave, té pércaktuara né shkronjat “a” dhe
“b”, té pikés 2, té kétij neni, pér efekt té llogaritjes sé ndihmés ekonomike,
té ploté apo té pjesshme, pércaktohet me vendim té Késhillit té
Ministrave.

NENI 20

Ndihma ekonomike dhe pagesa e personave me aftési té kufizuar,
shpérndahen njé heré né muaj me vendim té késhillit té njésisé sé
geverisjes vendore.

Kérkesa pér té pérfituar ndihmé ekonomike béhet me shkrim nga kryetari
i familjes dhe nénshkruhet nga té gjithé anétarét madhoré té saj.
Aplikantét paragesin dokumentacionin e nevojshém tek administratori
shogéror, prané njésisé sé pushtetit vendor. Kriteret dhe procedurat pér
pérfitimin e ndihmés ekonomike pércaktohen me vendim té Késhillit té
Ministrave.

Kérkesa dhe dokumentacioni pér té pérfituar pagesé pér personat me
aftési t&é kufizuara paraqiten te administratori shoqéror, né njésité e
pushtetit vendor. Kriteret pér pérfitimin e pagesés pér personat me aftési
té kufizuara pércaktohen me vendim té Késhillit té¢ Ministrave.

Kérkesa dhe dokumentacioni pér té pérfituar shérbime té pérkujdesit
shoqéror paraqiten te administratori shogéror, né njésité e pushtetit
vendor. Kriteret e pranimit né institucionet e pérkujdesit shogéror dhe pér
shérbimet né komunitet pércaktohen me vendim té Késhillit té
Ministrave.

NENI 21

Késhilli i bashkisé/komunés ka té drejté té miratojé kritere specifike pér té
dhéné ndihmé ekonomike apo pér té ofruar shérbime té pérkujdesit me fondet
e buxhetit lokal, pér familjet me shumé pjesétaré apo familjet e varfra.

NENI 22

Personat, qé kané nevojé pér shérbime té pérkujdesit shogéror, pranohen né
institucionet rezidenciale, publike, pa pagesé, nése familjet e tyre nuk kané
asnjé té ardhur. Shpenzimet e tyre mbulohen nga buxheti i shtetit.

NENI 23

Personat qé kané nevojé pér shérbime té pérkujdesit shogéror, dhe kané té
ardhura personale, pranohen né institucionet publike té pérkujdesit,
kundrejt njé pagese né raport me té ardhurat e tyre mujore ose té ardhurat
e individéve té tjeré pérgjegjés. Masa e kontributit pércaktohet me vendim
té Késhillit té Ministrave.

2. Pagesa e personave me aftési té kufizuar, sipas nenit 7 té kétij ligji, nuk
pérfshihet né llogaritien e té ardhurave personale té personave qé
vendosen né institucionet publike té pérkujdesit shogéror.

3. DPérfituesve té shérbimeve té pérkujdesit shoqéror qé vendosen né
institucionet e pérkujdesit, u jepen né doré njé shumé né leké pér
shpenzime personale. Kjo shumé pércaktohet me vendim té Késhillit té
Ministrave.

NENI 24

Nivelet e kuotave té shpenzimeve té pérkujdesjes shogérore, né institucionet
publike rezidenciale dhe komunitare miratohen nga Ministria e Punés dhe e
Céshtjeve Sociale. Nivelet e kuotave té shpenzimeve né institucionet private
nuk mund té jené mé té uléta se ato né institucionet publike.

NENI 25

Aplikuesi, té cilit i refuzohet kérkesa pér pérfitim té ndihmés ekonomike,
pagesé pér aftésiné e kufizuar ose té shérbimit shogéror me vendim té késhillit
té njésisé sé pushtetit vendor, ka té drejté pér apelim né gjykaté.

KREU V

DREJTIMI DHE ADMINISTRIMI I SKEMES SE NDIHMES
DHE SHERBIMEVE SHOQERORE

NENI 26

1. Shérbimi Social Shtetéror éshté institucion publik né varési té Ministrisé
sé Punés dhe té Céshtjeve Sociale.

2. Statuti i Shérbimit Social Shtetéror miratohet me vendim té Késhillit té
Ministrave.

3. Shérbimi Social Shtetéror administrohet dhe drejtohet nga Késhilli
Administrativ i cili éshté organi mé i larté vendimmarrés.

4. Funksionet dhe anétarésia e Késhillit Administrativ pércaktohen me
vendim t&é Késhillit t&¢ Ministrave.

5. Shérbimi Social Shtetéror pérgjigjet pér zbatimin e politikave té Ministrisé
sé Punés dhe té Céshtjeve Sociale né fushén e ndihmés dhe té shérbimeve
té pérkujdesit shogéror pér:

a) programimin dhe kontrollin e pérdorimit té fondeve té buxhetit té
shtetit pér ndihmén ekonomike, pagesén e personave me aftési té
kufizuar dhe shérbimet e pérkujdesit shogéror;

b) hartimin e standardeve té shérbimeve dhe propozimin pér miratim té
shérbimeve té reja;

c) pércaktimin e dokumentacionit unik, t& nevojshém, pér aplikuesit
dhe pérfituesit e shérbimeve shogérore, sipas kétij ligji.

NENI 27

1. Ministria e Punés dhe e Céshtjeve Sociale éshté autoriteti pérgjegjés pér
hartimin e politikave, té legjislacionit, programimin e fondeve té ndihmés
ekonomike, pagesés pér personat me aftési té kufizuar dhe té shérbimeve
shogérore, normave dhe standardeve té shérbimeve, si dhe kontrollin e
zbatimit té tyre né té gjitha nivelet e strukturave, gendrore dhe vendore,
né sektorin publik dhe privat.

2.  Ministri i Punés dhe i Céshtjeve Sociale ngre Inspektoriatin e Ndihmés
Ekonomike, Pagesés pér Personat me Aftési t& Kufizuar dhe Shérbimeve
Shogérore, i cili kontrollon veprimtariné dhe zbatimin e legjislacionit né
strukturat dhe institucionet né varési té tij dhe seksionet e ndihmés
ekonomike né bashki ose komuné, si dhe miraton dokumentacionin e
pércaktuar né nenin 26 pika 5 shkronja “c” té kétij ligji.

3. Procedura e kryerjes sé kontrollit nga kéto inspektoriate pércaktohet me
vendim té Késhillit té Ministrave.

4. Pér vlerésimin dhe monitorimin e zbatimit té politikave, arritjen e
standardeve pér ndihmén ekonomike, pagesén pér personat me aftési té
kufizuar dhe shérbimet e pérkujdesit, Ministria e Punés dhe e Céshtjeve
Sociale grumbullon informacione, statistika dhe raporte nga njésité e
pushtetit vendor. Pérmbajtja, periodiciteti dhe treguesit statistikor
pércaktohen me VKM.

NENI 28

Ministria e Punés dhe e Céshtjeve Sociale harton dhe paraqet prané Ministrisé
sé Financave, nevojat pér fonde nga buxheti pér ndihmén ekonomike, pagesén
pér personat me aftési t€ kufizuar dhe pér shérbimet e pérkujdesit shogéror.

NENI 29

Keéshilli i bashkisé/komunés ka kéto pérgjegjési:

1. Miraton fondin dhe numrin e familjeve né skemén e ndihmés ekonomike.

2. Miraton fondin pér pagesén e personave me aftési té kufizuar.

3. Miraton fondin pér shérbimet e pérkujdesit shogéror.

4. Harton planin pér zhvillimin e shérbimeve té pérkujdesit shogéror bazuar
né burimet, nevojat dhe prioritetet vendore.

5. Miraton dhe mbéshtet zhvillimin e shérbimeve té pérkujdesit né bazé té
vlerésimit té nevojave e prioriteteve vendore.

26



10.

11.

12.

PERMBLEDHJE LEGJISLACIONI PER NDIHMEN EKONOMIKE DHE SHERBIMET SHOQERORE

Merr vendime pér personat, familjet, llojet e shérbimeve shoqérore qé do

té ofrohen bazuar né:

a) vlerésimin e nevojave té individéve dhe familjeve té béra nga
administratori shogéror;

b) mundésité financiare pér ofrimin e kétyre shérbimeve.

Vendos, né pérputhje me legjislacionin né fuqi, té drejtén dhe masén e

pérfitimit t€ ndihmés ekonomike pér familjen, si dhe ofrimin e

pérfitimeve té veganta, té parashikuara me ligj.

Autorizon strukturat e njésisé sé pushtetit vendor té kontraktojné me

ofrues shérbimesh private té licensuara né rastet kur ato shérbime ofrohen

nga shérbime shogérore publike.

Me fondet e veta, né bazé té kritereve specifike, mbéshtet me ndihmé

ekonomike, apo forma té tjera ndihme té menjéhershme, familjet e varfra.

Miraton programet pér kushtézimin e ndihmés ekonomike me puné e

shérbime né komunitet. Kriteret pér kushtézimin e ndihmés me puné e

shérbime né komunitet pércaktohen me vendim té Késhillit té Ministrave.

Miraton strukturat e institucione né varési té saj qé merren me

shpérndarjen e ndihmés ekonomike, pagesés pér personat me aftési té

kufizuara dhe realizimin e shérbimeve té pérkujdesit né juridiksionin e

saj.

Miraton programe bashképunimi me OJF-té, institucionet e kultit dhe

pérfagésuesit e shoqgérisé civile, né pérputhje me planet kombétare e

rajonale té ndihmés dhe shérbimeve té pérkujdesit shogéror.

NENI 30

Pér administrimin e skemés sé ndihmés dhe té shérbimeve shogérore, prané
gargeve dhe bashkive/komunave, ngrihen strukturat pérkatése. Detyrat dhe
pérgjegjésité e kétyre strukturave, né zbatim té kétij ligji, pércaktohen me
vendim té Késhillit t& Ministrave.

NENI 31

Administratorét shogéroré né bashki/komuna kané pér detyré:

a)

b)

té identifikojné familjet ¢ kané nevojé pér ndihmé ekonomike, personat
me aftési té kufizuar dhe nevojat e individéve pér shérbime té pérkujdesit
shogéror;

té verifikojné gjendjen shogérore e ekonomike, té familjeve né nevojé kur
futen pér heré té paré né skemé, si dhe dy heré né vit té gjitha familjet qé
pérfitojné ndihmé ekonomike;

té propozojné né Késhillin e Bashkisé/Komunés familjet né nevojé pér té
pérfituar ndihmé ekonomike;

té ndihmojné né pérgatititen e dokumentacionit, pér personat qé
aplikojné pér pérfitimin e: ndihmés ekonomike, pagesés sé aftésisé sé
kufizuar dhe pér shérbimet e pérkujdesit shogéror;

té marrin pjesé né procesin e hartimit té projektvendimit pér familjet qé
do té trajtohen me ndihmé ekonomike, té listés sé personave me aftési té
kufizuar dhe personave gé do té trajtohen me shérbime té pérkujdesit
shogéror;

té llogarisin dhe t& propozojné pér miratim, né seksionin e ndihmés dhe té
shérbimeve té pérkujdesit shoqgéror té bashkisé/komunés, masén e
ndihmés ekonomike;

té hartojné kérkesén pér bllok-ndihme dhe fondin e pagesés sé personave
me aftési té kufizuar, cdo dymujor pér njésiné e pushtetit vendor;

té bashképunojné pér hartimin e planeve, vendore dhe rajonale, né
mbéshtetje té personave né nevojg;

té vlerésojné nevojat e individéve apo familjeve qé kérkojné té marrin
shérbime shogérore né pérputhje me prioritetet kombétare dhe lokale,
mundésité financiare pér mbulimin e kétyre shérbimeve, pérgatitin
dokumentacionin dhe propozimet pér aprovim né késhillin e bashkisé/
komunés;

té grumbullojné dhe té hartojné informacione, statistika, dhe té mbajné
regjistrin e pérfituesve, té ndjekin shpenzimet pér ndihmén ekonomike,
pagesén e personave me aftési t& kufizuar dhe té personave qé kané
nevojé pér shérbime té pérkujdesit shogéror;

té grumbullojné informacione pér rrjetet e shérbimeve publike dhe
private qé veprojné né territorin e bashkisé¢/komunés.

KREU VI

FINANCIMI I NDIHMES DHE SHERBIMEVE
TE PERKUJDESIT SHOQEROR

NENI 32

Shteti ofron shérbime té pérkujdesit shogéror dhe forma té tjera té mbéshtetjes
pér personat né nevojé, sipas mundésive té buxhetit té shtetit.

NENI 33

Financimi i programeve té ndihmés ekonomike, pagesés pér personat me
aftési té kufizuar dhe shérbimeve shoqérore, pérballohet nga buxheti i shtetit
dhe buxhetet e pushtetit vendor.

NENI 34

Burimet e financimit t&¢ ndihmés dhe pagesés sé personave me aftési té
kufizuar pérbéhen nga:

a) Fondet e Buxhetit gendror té shtetit;

b) Fondet nga taksat dhe tarifat vendore.

NENI 35

Ministria e Punés dhe e Céshtjeve Sociale programon fondet pér
bllokndihmén ekonomike dhe pagesén e personave me aftési té kufizuar né
pérputhje me vlerésimin e kérkesave té ardhura nga njésité e qeverisjes
vendore dhe njé heré né dy muaj i transferon ato né bashki ose komuné.

Kriteret dhe treguesit, qé pérdoren pér programimin e bllokndihmés,
propozohen nga Ministri i Punés dhe i Céshtjeve Sociale dhe miratohen me
vendim té Késhillit té¢ Ministrave.

NENI 36

Ministria e Punés dhe e Céshtjeve Sociale delegon njé heré né 4 muaj fondin e
bllok-ndihmés ekonomike né bashki/komuna, té cilat dhénien e ndihmés
ekonomike e kushtézojné me puné e shérbime té pérkujdesit shogéror né
komunitet.

Teprica e fondeve té ndihmés ekonomike, e krijuar si rezultat i menaxhimit mé
té miré té bllokndihmés, pas miratimit nga MPCS, i mbetet njésive vendore.
Kéto fonde shérbejné pér té mbéshtetur programe, qé zbatohen pér puné ose
shérbime né komunitet brenda vitit.

NENI 37

Burimet e financimit pér shérbimet e pérkujdesit shoqgéror, qé realizohen nga

institucionet, publike dhe jopublike, né nivel qarku ose bashki/komuné, né

institucionet rezidenciale, né qendrat ditore, né familje apo shérbime té

lévizshme né komunitet, pérbéhen nga:

a) Fondet e deleguara nga Buxheti gendror i shtetit;

b) Fondet e caktuara nga taksat dhe tarifat vendore;

c) Té ardhurat e caktuara nga pasurité dhe aktivitete té tjera té
bashkisé/komunés;

¢) Kontributet e pérfituesve té shérbimeve té pérkujdesit shogéror, té
pércaktuara né nenin 23 té kétij ligji;

d) Dhurimet, sponsorizimet dhe financime té tjera nga organizata, persona,
fiziké a juridiké, apo individé té tjeré, qé nuk pérfshihen né shkronjat “a”,
“b”,“c”,“d” t&é kétij neni.

NENI 38

Fondet nga Buxheti gendror pér financimin e shérbimeve té pérkujdesit
shogéror, delegohen nga MPCS né bashki/komuné, qark qé né fillim té vitit,
né pérputhje me vlerésimin e nevojave dhe me mundésité e buxhetit té shtetit.
Metodologjia e llogaritjes dhe e shpérndarjes sé kétyre fondeve, pércaktohet
nga Ministria e Punés dhe e Céshtjeve Sociale né bashképunim me Ministriné
e Financave dhe miratohet me Vendim té Késhillit té Ministrave.

NENI 39

Pér mbéshtetjen e shérbimeve té reja té pérkujdesit shogéror dhe zhvillimin e

politikave sociale, MPCS krijon Fondin Shogéror, i cili pérbéhet nga:

a) njé pjesé e fondeve té programuara pér shérbimet e pérkujdesit shogéror;

b) Financime jashtébuxhetore nga organizata, persona, fiziké a juridiké, apo
individé té tjer¢;

c) té ardhurat e tjera, gqé sigurohen nga zbatimi i drejtpérdrejté i
marréveshjeve dy ose shumépaléshe, qé Republika e Shqipérisé lidh me
shtetet e tjera;

¢) téardhurat nga burimet e veta dhe nga pasurité qé zotéron MPCS.

Rregullat e pérdorimit té Fondit Shoqéror, pércaktohen me Vendim t&é
Késhillit t¢ Ministrave.

NENI 40

Kontrolli pér pérdorimin e fondeve té ndihmés, pagesés pér personat me aftési
té kufizuar dhe té shérbimeve té pérkujdesit shogéror béhet nga organet e
specializuara té kontrollit, né pérputhje me ligjin “Pér auditimin e brendshém
dhe kontrollin financiar”.

KREU VII

NENI 41
Sanksionet
Cdo shkelje e kétij ligji dhe e akteve nénligjore né zbatim té tij quhet

kundérvajtje administrative, né mbéshtetje té ligjit nr.7697, daté 7.4.1993, “Pér
kundérvajtjet administrative”.

NENI 42

Dispozitat kalimtare

Ministria e Punés dhe e Céshtjeve Sociale harton programin e kalimit té
institucioneve té pérkujdesit shogéror né varési té pushtetit vendor.
Ministria e Punés dhe e Céshtjeve Sociale harton dhe ndjek procedurat e
transferimit té shérbimeve shogérore dhe kalimin e institucioneve né
varési té qeverisjes vendore, duke filluar nga viti 2005 deri né vitin 2007.
Ministria e Punés dhe e Céshtjeve Sociale merr masat pér transferimin e
fondeve pér té gjitha institucionet qé transferohen né varési té geverisjes
vendore.

Ministri i Punés dhe i Céshtjeve Sociale krijon Inspektoriatin e Ndihmés
Ekonomike, Pagesés pér Personat me Aftési t& Kufizuar dhe Shérbimeve
Shogérore brenda vitit 2006.

Qarget, bashkité ose komunat ngarkohen té krijojné e té plotésojné
strukturat pér administrimin e skemés sé ndihmés ekonomike, pagesés
pér aftésiné e kufizuar dhe té shérbimeve shoqérore, sipas nevojave,
brenda vitit 2006.

NENI 43

Ngarkohet Késhilli i Ministrave pér nxjerrjen e akteve nénligjore né zbatim té
neneve 10, 11, 18, 19, 20, 23, 26, 27, 29, 30, 35, 38 dhe 39 t& kétij ligji.

NENI 44

Ligji nr.7710, daté 18.5.1993 “Pér ndihmén dhe pérkujdesin shogéror”, i
ndryshuar, vendimet e Késhillit t&¢ Ministrave né zbatim té tij dhe neni 2 i ligjit
nr.8626, daté 22.6.2000 “Pér statusin e invalidit paraplegjik dhe tetraplegjik”
shfuqgizohen.

NENI 45

Ky ligj hyn né fuqi 15 dité pas botimit né Fletoren Zyrtare.

KRYETARI

SERVET PELLUMBI

31



PERMBLEDHJE LEGJISLACIONI PER NDIHMEN EKONOMIKE DHE SHERBIMET SHOQERORE

REPUBLIKA E SHQIPERISE
KUVENDI

Ligji 9602, dt. 28.07.2006

PER DISA NDRYSHIME NE LIGJIN NR. 9355 DT.10.03.2005
“PER NDIHMEN DHE SHERBIMET SHOQERORE”

Né mbéshtetje té neneve 78 dhe 83 pika 1 té Kushtetutés me propozim té njé
grupi deputetésh

KUVENDI | REPUBLIKES SE SHQIPERISE

VENDOSI

Né Ligjin nr. 9355 dt.10.03.2005 “Pér ndihmén dhe shérbimet
shogérore”, béhen kéto ndryshime,

NENI 1

Ne nenin 4, pika 13 hiqet fjala “t&é verbérit”
NENI 2
Pika 1 e nenit 7 shfuqizohet.

NENI 3

Ky ligj hyn né fuqi 15 pas botimit né Fletoren Zyrtare.

Shpallur me Dekretin nr. 5022, dt. 4.08.2006 té Presidentit té Republikés sé
Shqipérisé, Alfred Moisiu.

